
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২২৪
সেক্সপিয়র।



ছিলেন এতন্নিমিত্ত যখন২ অর্থ ক্লেশে পতিত হইতেন তখন আন্তোনিও তাঁহার সাহায্য করিতেন। অতএব লোকে বোধ করিত তাঁহাদের দুই বন্ধুর এক চিত্ত এবং এক ধনাগার।

 বেসানিও এক দিবস প্রিয়মিত্র আন্তোনিওর ভবনে আগমন পূর্ব্বক অন্যান্য কথোপকথনের পর কহিলেন সখে আমি এক ধনাঢ্যা কামিনীর প্রণয়োৎপাদন পুরসর পাণি গ্রহণ করিয়া আপনার নিঃস্বতা দূর করিবার মানস করিয়াছি। সেই রমণী সুরূপা সুন্দরী এবং জনকের নিধনানন্তর সংপ্রতি অতুল সম্পত্তির অধিকারিণী হইয়াছেন। মিত্র আমি সেই যুবতীর পিতার জীবদ্দশায় তদীয় আলয়ে সতত যাতায়াত করিতাম তৎকালে ভাবিনী নয়ন ভঙ্গি দ্বারা আমার প্রতি যে প্রকার ভাব প্রকাশ করিতেন তাহাতে আমার দৃঢ় বিশ্বাস হয় আমার প্রতি প্রীতি বন্ধনে তাঁহারও বাসনা আছে কিন্তু সেই ধনবতী যুবতীর নায়কের উপযুক্ত বেশ ভূষা করিতে পারি আমার ঈদৃশী অর্থ সঙ্গতি নাই। প্রিয়তম তুমি আমার প্রতি নানা প্রকারে আনুকূল্য প্রকাশ করিয়া আসিতেছ যদিস্যাৎ সংপ্রতি তিন সহস্র মুদ্র ঋণ দান কর তাহা হইলে মনোরথ পূর্ণ করিতে পারি।

 আন্তোনিওর হস্তে সে সময় মুদ্রা ছিল না অতএব প্রার্থনা মাত্রে মিত্রের আনুকূল্য করিতে পারিলেন না কিন্তু স্নেহ প্রকাশ পরসর কহিলেন সখা কিয়দ্দিন বিলম্ব কর আমার বাণিজ্য দ্রব্যে পরিপূর্ণ কতিপয় অর্ণব তরি ত্বরায় আসিয়া উপস্থিত হইবেক তাহা পহুঁছিলেই বার্দ্ধুষিক সাইলক ইহুদীর সন্নিধানে বন্ধক রাখিয়া তোমার নিমিত্ত ঋণ গ্রহণ করিব।

 কিন্তু বেসানিও কালবিলম্বে অসহিষ্ণুতা প্রকাশ করিতে লাগিলেন তাহাতে আন্তোনিও তাঁহাকে সমভিব্যাহারে লইয়া বৃদ্ধিজীবি সাইলকের নিকট গমন পূর্ব্বক কহিলেন

		 এই পাতা শেষ সম্পাদিত হয়েছে ১৭:০৮টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

